
ANNOTATSIYA 

Zamonoviy texnologiyalarni qo‘llash asosida yo‘ldosh neft  gaz mahsulotlari 

tarkibidan eng  so‘nggi xom ashyoni  ajratib olib,  qayta ishlash jarayonlarini ilmiy 

asoslari va undan foydalanish bo‘yicha asosiy istiqbolli yo‘nalish kichik  gabaritli  

qurilmalardan foydalanib, yo‘ldosh neft gazlarni  utilizatsiya qilish orqali 

mash’alalarni uchirish va  gazsimon metan  yoqilg‘isini,  barqaror gaz benzinini va 

propan –butan fraksiyasining suyuq aralashmasini to‘g‘ridan –to‘g‘ri olishni 

imkoniyati o‘rganiladi. 

Kalit so‘zlar: butan, pentan, absorbsiya, kondensatsiya, dietilenglikol, yo‘ldosh 

gaz, gazni past haroratli ajratish qurilmasi, propilen. 

 

SEPARATION OF OIL, COLLECTION AND PREPARATION  

OF ASSOCIATED GAS 

 

ABSTRACT 

Based on the application of modern technologies, extracting the latest raw 

materials from the composition of satellite oil and gas products, the scientific basis of 

processing processes and the main promising direction for its use is disposal of satellite 

oil and gases using small-sized devices. the possibility of flaring and direct extraction 

of gaseous methane fuel, stable gas gasoline and liquid mixture of propane-butane 

fraction is studied. 

Keywords: butane, pentane, absorption, condensation, diethylene glycol, satellite 

gas, low-temperature gas separator, propylene. 

Neft qatlamdan quduq tubiga, quduqning stvoli bo‘ylab quduq ustiga va quduq 

ustidan tovar neft olinguncha harakatlanganda termobarik sharoitning o‘zgarish 

evaziga- gazni va suvni ajralishi sodir bo‘ladi. Neftning tarkibidan gazni va suvni 

ajratib olishda ajratgichlar qo‘llaniladi. Gazga to‘yingan neftning tarkibidan suyuq 

uglevodorodlarni ko‘proq chiqishini saqlab qolish maqsadida ko‘p bosqichli ajratish 

usuli qo‘llaniladi (3-4 bosqichli) va neftdagi bosimni bir meyorda pasaytirish hisobiga 

og‘ir uglevodorodlarning S 5 + yuqori  katta miqdori ushlab qolinadi. Ammo neftni ko‘p 

bosqichli ajratish germetik bo‘lmagan tizimlarda yig‘ish va tashishda qo‘llanilganda 

neftning tarkibida qolgan hamma og‘ir uglevodorodlar sekinlik bilan atmosferaga 

bug‘lanib ketadi va effekt nolga teng bo‘ladi.  

Shuning uchun neftni yig‘ish va tashishda NQIZlarida va kon sharoitida yig‘ish 

va tashish tizimlarida ko‘p pog‘onali ajratilganda yoki yopiq germetik tizimdan 

foydalanilganda samarali ajratiladi. Shuning uchun konlarda neftni ajratish 

bosqichlarini sonini tanlashda va SKSning loyihasida ularni utilizatsiya qilish bir qator 

shartlar bilan bog‘langan, ulardan asosiyi quyidagilar: hosil bo‘ladigan yo‘ldosh 

gazning hajmi; quduq ustidagi boshlang‘ich bosim; kondagi joriy gaz faktori; gazni 

siqish uchun harakatda bo‘lgan kompressor agregatlarining mavjudligi va ularni bosim 

bo‘yicha kirish tavsiflari; qo‘shimcha SKSsi qurilmasini zarurligi;  yuqori bosimli gaz 

uzatmalarining yoki gazni qayta ishlaydigan zavodning mavjudligi hamda xom-ashyo 

bo‘yicha uning kirish parametrlari. Bu shartlarga muvofiq neftni ajratish bosimi 

tanlanadi va ajratishning har bir pog‘onasidagi ajratgichlardagi bosimning hisoblari 

bajariladi.  

Ajratgichlardan neft qazib olinadigan quduq mahsulotlaridan neft gazini yoki 

yo‘ldosh gazlarni ajratishda foydalaniladi. Bu gazlardan xom-ashyo sifatida 

gazkimyoviy majmualar yoki energetik qurilmalarda yonilg‘i sifatida foydalaniladi. 

Ajratgichlar  quvur uzatmalardagi gaz suyuqlik oqimini   gidravlik qarshiliklarni, 

pulsatsiyani va gidravlik zarbalarini pasaytirish vazifalarini bajaradi; neft quduqlari 

mahsulotlaridan ajratilgan qatlam suvlarini oraliqlarda tashlab yuborish jarayonini ham 

amalga oshiradi. 

Ajratgichlar quyidagi kategoriyalarga bo‘linadi: mo‘ljallanishi bo‘yicha-o‘lchash 

va ajratish (ishchi); geometrik shakli va fazoda egallagan holati bo‘yicha-silindrik, 

gorizontal, sharsimon va qiya; harakatlanish tartibiga muvofiq-gravitatsion, inersion 

(qavurg‘ali); markazdan qochma, ultratovushli; bosim ko‘rsatgichi bo‘yicha-yuqori 

(100 kgs/sm2); o‘rta (30) kgs/sm2); past (15 kgs/sm2) va vakuumli;  alohida buyurtma 

asosida maxsus tayyorlanadigan. 

Ajratgichlar konstruktiv vazifasiga muvofiq to‘rtta funksional seksiyadan tashkil 

topgan: 1-asosiy ajratish seksiyasi-neftdan gazni ajratish uchun xizmat qiladi; 2-

tindiruvchi seksiyali; 3-neftni yig‘ish seksiyasi; 4-tomchi tutqichli. Ajratgich ishining 

samaradorligi quyidagi ko‘rsatgichlarga bo‘yicha belgilanadi: gaz oqimi bilan 

birgalikda neft tomchilarini  va neft oqimi bilan erigan gazni  chiqib ketish qiymati 

bilan. Bu qiymatlarning ko‘rsatgichlari  qanchalik kichik bo‘lsa, ajratgich ishining 

samarasi shunchalik yuqori bo‘ladi.  

 Qatlam sharoitidan atmosfera sharoitiga bir fazoli holatga keltirilgan  

gazsizlantirilgan neftning material balansi tenglamasi quyidagi ko‘rinishda yoziladi:  

                         𝑀𝑞𝑎𝑡.𝑠ℎ𝑎𝑟𝑜𝑖𝑡 =  𝑀𝑎𝑗𝑟 + 𝑀𝑔𝑎𝑧 ,                                                 

bu yerda,   

𝑀𝑞𝑎𝑡.𝑠ℎ𝑎𝑟𝑜𝑖𝑡 – qatlam sharoitidagi neftning dastlabki massasi; 𝑀𝑎𝑗𝑟- atmosfera 

sharoitida ajratilgan neftning massasi; 𝑀𝑔𝑎𝑧 - ajratilgan gazning massasi. 

Qatlamdagi neftning tarkibidan gazni ajratishda komponentlarning chiqishiga 

quyidagi omillar ta’sir ko‘rsatadi: 1-ajratish bosimi; 2-ajratish harorati; 3-quduq 

mahsulotining tarkibi; 4-ajratish bosqichlari soni. 

 Xom neftni  ajratish jarayonlarini guruhli o‘lchash qurilmalari quduq mahsulotini 

to‘g‘ri o‘lchash yoki hisoblash yo‘li orqali o‘rganiladi. Bu ikkala usulning ham 

afzalliklari va kamchiliklari mavjud.  

